
[I-Qorti;

Rat i¢-¢itazzjoni pprezentata fl-10 ta’ Dicembru 1997 i
permezz taghha l-attri¢i ppremettiet:

llli |-kontendenti Zzzewdu fMalta u r-relazzjonijiet
patrimonjali taghhom huma regolati permezz tas-sistema
tal-komunjoni tal-akkwisti;

llli minhabba nuqgas ta’ komunikazzjoni u ftehim u
generalment minhabba I-kondotta tal-konvenut, I-attrici
ged tigi mfixkla fl-amministrazzjoni u fit-tgawdija tal-
jeddijiet taghha bhala ko-parteCipi ta’ sehem indiviz u

ugwali mill-assi tal-istess komunjoni tal-akkwisti, Kkif
jirrizulta waqt it-trattazzjoni;

[lli I-attrici mhiex ged tigi kkonsultata mill-konvenut fl-
amministrazzjoni tal-assi tal-komunjoni tal-akkwisti u
langas ma hu ged itiha taghrif misthoqq;

llli l-interessi tal-istess attrici qed jigu predudikati
minhabba dan I-agir tal-konvenut;

[lli I-attrici ma tixtiegx tibga’ in komunjoni mal-konvenut;
Jghid il-konvenut il-ghaliex, ghar-ragunijiet premessi:

1. M’ghandhiex din |-Onorabbli Qorti tiddikjara
xjolta I-komunjoni tal-akkwisti ezistenti bejniethom sabiex
tibda issehh bejniethom sistema ta’ separazzjoni tal-beni;

2. M’'ghandhiex tigi likwidata |-istess komunjoni
tal-akkwisti ezistenti bejn il-kontendenti;

3. M’'ghandux jigi ordnat i I-oggetti, mobbli u
mmobbli, formanti parti mill-istess komunjoni tal-akkwisti
jigu magsuma fzewq porzjonijiet li jigu assenjati, wahda
lill-attri¢i u I-ohra lill-konvenut, okkorrendo b’opera ta’ perit
nominand sabiex jillikwida l-istess komunjoni, u billi jigi
nominat nutar sabiex jippubblika I-att relattiv u kuratur biex
jirraprezenta lill-eventwali kontumaci fuq I-istess att i
ghandu jigi registrat fir-Registru Pubbliku skond il-Ligi.

4. M’ghandux il-konvenut jigi kkundannat i
jikkonsenija lill-attrici I-beni parafernali taghha.

Bl-ispejjez komprizi dawk ta’ varji Mandati ta’ Sekwestru i
nhargu fl-istess ismijiet premessi — kontra I-konvenut
ingunt minn issa stess ghas-subizzjoni.

Rat id-dikjarazzjoni mahlufa tal-attrici u I-lista tax-xhieda.

Rat in-nota tal-e¢¢ezzjonijiet pprezentata fl-1 ta’ Dicembru
1998, li permezz taghha I-konvenut e¢¢epixxa bir-rispett:

1. llli fl-ewwel lok ma jirrikorru ebda wahda mic-
cirkostanzi elenkati fartikolu 1332 tal-Kap 16 tal-Ligijiet ta’
Malta peress li kif ser jirrizulta |-e¢¢ipjent gatt m’ghamel
xejn biex jippregudika I-interess tal-attrici;

2. I I-attrici, ma hiex fposizzjoni li tiehu hsieb
hwejjigha stante |-agir taghha ma huwa xejn responsabbli
u dan kif ser jigi provat fil-kors tal-kawza;

3. i fi  kwalunkwe kaz fl-interessi tal-
kontendenti, hemm lok li jigu applikati |-effetti tal-Artikolu
1332 (5) jekk din il-Qorti jidhrilha li hemm lok li jkun hemm
separazzjoni tal-beni;

4, Salvi e¢¢cezzjonijiet ohra.

Rat id-dikjarazzjoni mahlufa tal-konvenut u I-lista tax-
xhieda.

Rat il-verbali tas-seduti li saru quddiem [-Assistent
Gudizzjarju nominata ghall-iskop;

Rat in-noti ta’ sottomissjonijiet;

Rat il-verbal tas-seduta tat-3 ta’ Dicembru 2010 |i permezz
taghha I-kawza thalliet ghas-sentenza;

Ikkunsidrat;

i kif jidher fl-att tac-Citazzjoni I-attrici qed titlob ix-
xoljiment, likwidazzjoni tal-komunjoni tal-akkwisti ezistenti
bejn il-partijiet u I-qasma tal-istess. Hija ged titlob ukoll li
I-konvenut jigi kundannat jirrestitwilha I-oggetti parafernali.
ll-konvenut ged jopponu u qed jghid illi I-attrici mhijiex
kapaci tiehu hsieb hwejjigha.

i skond I-Artikolu 1332 tal-Kodi¢i Civili din it-talba tista’
SSir;

a) mal-interdizzjoni jew inkapacita’ ta’ wahda

mill-partijiet fiz-zwieg; jew

b) meta s-sitwazzjoni dizordinata ta’ wahda
mill-partijiet fiz-zwieg jew I-imJieba taghha dwar |-
amministrazzjoni tal-akkwisti tipperikola I-interessi tal-
komunjoni tal-akkwisti jew tal-familja jew tal-arti li titlob il-
gsim gudizzjarju tal-beni; jew

C) meta wahda mill-partijiet fiz-zwieg tonqos
sostanzjalment fid-dmir li taghti sehemha ghall-htigijiet tal-
familja skond I-Artikolu 3;

d) meta wahda mill-partijiet fiz-zwieg tkun giet eskluza
mill-amministrazzjoni skond I-Artikolu 1326 jew b’mod
generali jew sostanzjalment.

lIli ghandu jinghad li s-sub-artikolu (3) tal-istess artikolu I-
Qorti tista’ tordna kumpens f'kaz li johrog mis-sub-inciz (d)
fug imsemmi. Is sub-artikolu 5 ¢itat mill-konvenut fin-nota
tal-ectezzjonijiet tieghu tirreferi ghall-kredituri tal-
komunjoni illi ghandhom dritt jimpunjaw il-gsim u kwindi
mhux applikabbli. Jidher li I-konvenut kien ged jirreferi
ghal xi artikolu iehor u allura i¢¢ita dak I-artikolu
erronjament. Huwa ukoll c¢ar |i t-talba tista’ ssir
independentement minn talba ghal separazzjoni (“Mary
Grech vs Reno Grech”, Prim’ Awla, 27 ta’ April 2001).

[lli mill-provi li ngabu huwa ¢ar ghall-Qorti li I-azzjoni attrici
tista’ tirnexxi biss taht is-sub-inciz (d) ghaliex ebda wahda
mill-kawzi I-ohra msemmija fl-artikolu 1332 ma jirrizultawx.
Infatti ma jidhirx li I-konvenut amministra hazin, anzi mid-
dhul li kellu rnexxielu jfaddal ammont sostanzjali. L-attriCi
tilmenta li I-konvenut gatt ma taha sodisfazzjon tad-dhul li
kellu u kien jaghtiha I|-parti tal-paga fix-xahar biex tixtri |-
bzonnijiet ghall-familja; anzi tghid li gieli langas ma taha
bizzejjed u kien anke jixtri hu biex zgur ma jhallihiex flus
fidejha. Da parti tieghu I-konvenut isostni li I-attri¢i kellha
problem ta’ sahha mentali u allura ma tantx setgha
jafdaha.

[lli I-Qorti tifhem li I-kontendenti zzewdu fi zmien meta kien
ir-ragel li normalment kien imexxi I-finanzi tal-familja u I-
mara kienet mistennija mis-socjeta li tiehu hsieb it-tfal u t-
tisjir u t-tindif tad-dar biss. Dan pero’ ma hux skuza biex

ir-ragel ma jaghti ebda informazzjoni lill-martu dwar il-
finanzi tal-familja u lanqas ma kien skuza qabel I-emendi li
saru fl-1993 I|i permezz taghhom dahal I-artikolu li fuqu
hija bbazata din il-kawza. Barra minn dan fil-kaz in ezami,
l-attrici anke minhabba I-fatt li I-konvenut kien jghaddilha
somma fix-xahar biex tixtri I-ikel u ma jaghti ebda
rendikont ta’ x’gieghed ifaddal, impjegat ruhha hija stess
biex ma jkollix ghalfejn, fi kliemha stess, toqghod titolbu I-
flus. Ghalhekk ma hemmx dubju ghall-Qorti li l-azzjoni
attri¢i timmerita li tirnexxi a_bazi tas-sub-inciz (d) ghaliex I-
attrici ghandha kull dritt ikollha rendikont tal-kontenut tal-
komunjoni tal-akkwisti u li tibda tiehu I-frott ta’ dak illi
tfaddal, bil-mertu kemm tal-konvenut u kemm taghha
stess. Fll-fehma tal-Qorti infatti l|-attrici giet eskluza
totalment mill-amministrazzjoni tal-komunjoni tal-akkwisti li
anke hi kkontribwiet ghat-tkattir taghha.

LIKWIDAZZJONI TAL-ASSI
llli I-Qorti ghalhekk trid tillikwida l-assi. Ma hemmx
diffikolta fir-rigward tal-beni immobbli ghaliex dawn
jikkonsistu fi tliet proprjetajiet, u ¢&joe’ t-terran bl-isem
u zewg garaxxijiet fi
akkwstati fl-1978. Bhalissa
I-konvenut jghix fil-fond it-terran imsemmi filwaqt li |-attrici
tghix fid-dar matrimonjali bil-kera.  1I-Qorti ma tistax
iddahhal il-kirja fil-komunjoni tal-akkwisti ghaliex il-partijiet
ghandhom dritt personali u mhux reali fuq dik il-proprjeta’
ghalhekk se thalli indiviza I-proprjeta f
u tassenja wiehed kull wiehed mill-garaxxijiet i
evidentement jiswew l-istess lil kull parti.

llli fir-rigward tal-beni mobbli, I|-partijiet, spec¢jalment I-
attrii, ressqu provi dwar il-kontijiet bankarji li ghandhom
fisimhom u jirrizultaw ukoll zewg depoziti taht |-awtorita’
tal-Qorti li saru minn banek b’rizultat ta’ zewg mandati ta’
sekwestru illi nhargu fuqg talba tal-attrici. Dawn huma
kollha formanti parti mill-komunjoni u huma ndikati fil-parti
disposittiva tas-sentenza. L-attrici ndikat ukoll i
m’ghandhiex interess fil-vetturi li ghandhu fuq ismu I-
konvenut u kwindi dawn jistghu jiu assenjati lill-konvenut.
Madankollu, I-attrici man-nota ta’ sottomissjonijiet taghha
esebiet ukoll prospett ta’ mobbli fid-dar taghha li dwarhom

ma gabitx prova meta ressqget il-provi taghha. Fuq dawn
il-konvenut fin-nota ta’ sottomissjonijiet tieghu sewwa
irrimarka li I-prova dwarhom kien messha saret waqt il-
gbir tal-provi u mhux fdak l-ahhar stadju tal-kawza, meta
mbaghad huwa ma kellux possibbilta’ jikkontro-ezamina
lill-attrici.

[lli rigward krediti parafernali, il-konvenut flimkien ma’ hutu
kienu bieghu proprjeta’ I- li kienet gejja mill-wirt
taghhom izda kif sewwa rrimarkat |-attri¢i, il-konvenut ma
indikax bi precizjoni x’sar minn sehmu, u kwindi I-Qorti
langas tista’ tiehu in konsiderazzjoni dan il-fatt.

lIli dwar manteniment (li ghalih ma hemmx talba, izda I-
attrici irreferiet dwaru fin-nota taghha), naturalment mhux
kompitu ta’ din il-Qorti f'din il-kawza tiddeciedi.

DECIZJONI

Ghaldagstant il-Qorti tiddeciedi din il-kawza billi
filwaqt li tichad l-e¢¢ezzjonijiet tal-konvenut:

1. Tilga’ I- ewwel talba;
2. Tilga’ t-tieni talba;
3. Tilga’ t-tielet talba u dan billi issir il-gasma billi:

tiddikjara li |-partijiet huma kopropjetarji ta’ nofs
indiviz kull wiehed tal-fond
; tordna li I-partijiet
jigu assenjati kull wiehed u wahda garaxx kull wiehed
fi akkwistati  mill-
konvenut permezz ta’ atti tan-Nutar George Cassar,
liema assenjazzjoni issir bis-sortegg;

tordna li dawn id-depoziti kollha jingasmu billi kull
parti tiehu nofs kull wiehed;

kontijiet fisem l-attur fil-bank HSBC numru
omissis, omissis, omissis,
omissis; mal-istess bank, kontijiet Joint fisem il-

partijiet numri omissis u omissis;
kontijiet Lombard Bank numru omissis, u kont
iehor fi sterlina fuq isem il-konvenut mal-istess bank;

Stokks u shares fisem il-konvenut; HSBC Loan Stock
2005 (1700 sehem); 6.9 % Stokk tal-Gvern 2002 u 5.6%
tal-2007, u tad-9% tal-2002; jekk dawn issarfu I-
konvenut ghandu jaghti nofs Il-ammont illi
ppercepixxa lill-attrici; ishma ma’ Vilhena Dynamic
Multi Manager Fund fisem il-konvenut u I-ishma
kollha u bonds fisem il-konvenut ma’ Simonds
Farsons Cisk Limited — anke hawn jekk isarraf xi kont
il-konvenut ghandu jhallas lill-attrici nofs dak
percepit;

Flus depozitati I-Qorti mill-Bank of Valletta p.l.c.
permezz tac-Cedola ta’ depozitu __ /  u mill-APS
Bank Limited permezz ta¢c-cedola ta’ depozitu ___ /| _;

Id-depoziti esteri ma’:

Lombard North Central Bank UK, kont numru

omissis, numru omissis (3 year capital
account) u numru omissis, fixed time deposit
u omissis Account premier ta’ hames snin —

dawn kollha huma f’isem il-konvenut.

National Savings Bank Glasgow Account number
omissis u omissis ukoll f isem l-attur;

Tlett depoziti fisem I-attrici mal-APS, u ¢joe’ I-kontijiet
bin-numru omissis, Omissis u
omissis.

Nofs il-kontijiet fisem C B u terzi mal-Bank of Valletta
p.l.c. numru omissis u Omissis;
ghalhekk kull parti ghandha tigi assenjata kwarti kull
wiehed minn dawn iz-zewg kontijiet.

[I-Qorti tinnomina lin-Nutar Silvana Borg Caruana biex
tippublika I-att opportun u |-Avukat Dottor Gabrielle
Zammit bhala kuratur tal-eventwali kontumacji; il-

kuntratt ghandu jigi pubblikat f’'data li tiffissa I-Qorti
fug rikors ta’ xi wahda mill-partijiet jew in-Nutar
nominand;

4. Tichad ir-raba’ talba minhabba nuqqas ta’ provi;

L-ispejjez tal-kawza u tal-kuntratt jithallsu mill-partijiet
fisimha indags.

Mogqgrija.

< Sentenza Finali >

